
Год беларускай жанчыны

23 красавіка у Шчучынскай раённай бібліятэцы
імя Цёткі ў рамках праекта “Аўтарытэт імя” адбыўся
адкрыты дыялог са старшынёй Шчучынскага раённага

Савета дэпутатаў,
Шчучынскага раённага
аддзялення Гродзенскай
вобласці Беларускай
партыі “Белая Русь”
Ганнай Станіславаўнай
Хвядзюк. Удзельнікамі
мерапрыемства былі
чытачы і работнікі
бібліятэкі, а таксама
навучэнцы 11 “Б” класа
СШ №1 г. Шчучына.
Праз адкрыты дыялог
арганізатары планавалі
ўцягнуць удзельнікаў у

жыццё роднага горада, абудзіць цікавасць да малой
радзімы, яе праблем і магчымых спосабаў іх
вырашэння. Удзельнікаў мерапрыемства ў першую
чаргу цікавіла, што ўключана ў перспектыўны план
развіцця горада. Госці актыўна задавалі пытанні
спікеру па тэмах ЖКГ, горадабудаўніцтва, падтрымкі
моладзі і пажылых людзей. На ўсе пытанні прысутныя
атрымалі шчырыя і вычарпальныя адказы.

Да 81-годдзя Перамогі Вялікай Айчыннай
вайны

Шмат гадоў прайшло з дня Вялікай Перамогі, але
мы і цяпер можам уявіць сабе, як шмат значыў гэты
дзень для нашых дзядоў і прадзедаў. Памяць пра
вайну 1941-1945 года захоўваецца ў людскіх сэрцах і
перадаецца з пакалення ў пакаленне.

6 мая работнікі філіяла “Астрынская
гарпасялковая бібліятэка” запрасілі сваіх чытачоў
узяць удзел у набаце памяці “Іх подзвіг жывы і
непаўторны”. Пачалі мерапрыемства з песні “Дзякуй,
дзед”. Затым бібліятэкар расказала пра 85-годдзе
пачатку Вялікай Айчыннай вайны. Удзельнікі
даведаліся аб стратах краіны, аб шпіталі на Валааме,
аб тым, колькі краін ваявала супраць СССР. Чаму мы
святкуем 9 мая, а ў Еўропе – 8 мая (Дзень смутку).
Гучалі вершы і музыка, задавалі пытанні, успаміналі
сваіх бацькоў і дзядоў-франтавікоў. Завяршылі
сустрэчу песняй і віншаваннямі.

7 мая супрацоўнікі ДУК “Шчучынская раённая
бібліятэка імя Цёткі” арганізавалі кніжную выставу
для жыхароў аддаленых населеных пунктаў.
Перасовачная бібліятэка пабывала ў аграгарадку
Руткевічы і вёсцы Вярбілкі з тэматычнай экспазіцыяй
“Паклон табе, Вялікая Перамога!”. Увазе
наведвальнікаў былі прадстаўлены кнігі і
перыядычныя выданні, якія расказваюць пра
ключавыя бітвы Вялікай Айчыннай вайны,

партызанскі рух на Гродзеншчыне, а таксама пра лёсы
землякоў — ветэранаў і працаўнікоў тылу.

8 мая ў філіяле
“Шчучынская
дзіцячая бібліятэка”
прайшоў
літаратурны эшалон
“Слава табе,
пераможца, салдат”.
Хлопцы і дзяўчынкі
прайшлі дарогамі
салдат-пераможцаў
ад 1941 па 1945 год. Яны даведаліся пра гераічны
супраціў абаронцаў Брэсцкай крэпасці, пра бітву пад
Курскам, пра блакаду Ленінграда, а таксама пра
партызанскі рух у Беларусі. Асаблівая ўвага была
нададзена сёстрам Хатыні - вёскам Зінякі і
Агародзішча, дзе жыхары былі па-зверску забітыя
фашыстамі. Таксама для ўдзельнікаў мерапрыемства
была арганізавана экскурсія ў музей СССР, дзе рабяты
наведалі экспазіцыю, прысвечаную Вялікай Айчыннай
вайне. Мы памятаем! Мы ганарымся!

8 мая у філіяле “Бакштаўская сельская бібліятэка”
прайшла патрыятычная гадзіна “Няхай памятаюць
жывыя, няхай ведаюць нашчадкі”. Шмат гадоў
прайшло з таго часу, як скончылася Вялікая Айчынная
вайна. Шмат сказана і напісана аб героях тых
страшных падзей, але памяць аб іх жывая. Жывая яна
ў кнігах, мемуарах, апавяданнях удзельнікаў тых
падзей. Бібліятэкар расказала сваім чытачам, што

можна прачытаць на гэтую тэму, якія кнігі пра вайну
ёсць у бібліятэцы, а таксама азнаёміла прысутных з
новымі выданнямі. Жадаючыя змаглі азнаёміцца з
кніжнай выставай “У кніжнай памяці імгненні вайны”.

9 мая супрацоўнікі ДУК “Шчучынская раённая
бібліятэка імя Цёткі” арганізавалі на плошчы Свабоды
алею франтавой славы і памяці “Пад сцягам
перамогі”. Мерапрыемства прымеркавана да вялікай
даты — Дня Перамогі — і накіравана на захаванне

гістарычнай памяці аб
подзвігу савецкага
народа ў гады Вялікай
Айчыннай вайны
гісторыі, ушанаваць
памяць загінуўшых
воінаў і выказаць словы
падзякі за мірнае неба
над галавой.

10 мая філіял “Жалудокская гарпасялковая
бібліятэка” запрасіў дзяцей на вернісаж ваеннай
кнігі ”Порахам прапахлыя радкі”. Для школьнікаў быў
праведзены агляд кніг, на якім былі прадстаўлены
творы рускіх і беларускіх аўтараў аб гераічным
подзвігу народа ў гады Вялікай Айчыннай вайны, а
таксама аб героях ваеннай пары.

10 мая філіял “Ракавіцкая сельская бібліятэка”
запрасіў сваіх чытачоў на гадзіну гісторыі і
патрыятызму” “Давайце ўспомнім пра вайну”. Падчас
мерапрыемства бібліятэкар нагадала аб важнасці
памятаць тыя страшныя гады і падзеі. Прысутныя

пагрузіліся ў гісторыю слаўнага подзвігу беларускага
народа: бясстрашнасць і мужнасць, вернасць і
доблесць, стойкасць і гераічнасць, праяўленыя ў гады
вайны. У Год беларускай жанчыны не маглі не
ўспомніць пра жанчын, якія ў гады Вялікай Айчыннай
вайны актыўна ўдзельнічалі ў баявых дзеяннях,
працавалі ў тыле і выжывалі ва ўмовах акупацыі.

Да Дня ўсенароднай памяці ахвяр Вялікай
Айчыннай вайны і генацыда беларускага народа

11 красавіка ў філіяле “Інтэграваная бібліятэка
аграгарадка Дэмбрава” прайшла гадзіна памяці
“Генацыд: старонкі горкай памяці”. Бібліятэкар
расказала хлопцам і дзяўчынкам пра значэнне гэтай
даты і пра тое, што такое генацыд. З дапамогай
электроннай прэзентацыі “Людзі свету, на хвіліну
устаньце” школьнікі ўбачылі сістэму канцлагераў -
“фабрык смерці”.

12 красавіка ў філіяле “Жалудокская
гарпасялковая

бібліятэка” ў рамках
праекта “Вахта памяці.
Жалудок - мястэчка з
гісторыяй” прайшло
пасяджэнне аматарскага
аб’яднання “Наш край”
- “Жалудокскае гета:
старонкі памяці”.

Удзельнікі з дапамогай гістарычных матэрыялаў

аднавілі храналогію трагічных падзей і масавых ахвяр
у Жалудоцкім гета. Таксама прысутныя даведаліся пра
лагеры смерці, створаныя на тэрыторыі Беларусі, і
пазнаёміліся з кнігамі і матэрыяламі пра
найбуйнейшыя канцлагеры ў Беларусі і іншых
краінах.

12 красавіка ў філіяле “Навадворская сельская
бібліятэка” прайшоў урок памяці “Памятаць страшна,
забыць нельга”. Удзельнікі даведаліся пра гісторыю
гэтай памятнай даты. Страшныя факты аб пацярпелых
і загінуўшых у нямецкіх канцлагерах не пакінулі
абыякавымі нікога. Напрыканцы бібліятэкар
пазнаёміла прысутных з тэматычнай выставай
“Мінулых гадоў жывая памяць”.

19 чэрвеня ў філіяле "Шчучынская дзіцячая
бібліятэка" для дзяцей з аздараўленчага лагера "Летні
экспрэс" прайшоў
літаратурны альманах
"Доўгія вёрсты
вайны", прысвечаны
Дню памяці ахвяр
Вялікай Айчыннай
вайны і генацыду
беларускага народа.
Дзецям расказалі пра
трагедыю 22 чэрвеня 1941 года, герояў Брэсцкай
крэпасці, партызанаў, дзяцей на вайне, лагерах смерці,
Хатыні і спаленых вёсках. Мерапрыемства дапоўнілі
відэаролікі аб першых днях вайны.

Бібліятэкі Шчучыншчыны правялі шэраг
мерапрыемстваў, прысвечаных Дню памяці ахвяр
Вялікай Айчыннай вайны і генацыду беларускага
народа. Шчучынская раённая бібліятэка імя Цёткі
запрасіла чытачоў стаць удзельнікамі ваенна-кніжнага
эшалона “Не сыдзе з памяці вайна”. У філіяле
«Навадворская сельская бібліятэка» прайшла гадзіна
памяці «Дзень памяці і смутку». У філіяле
“Жалудокская гарпасялковая бібліятэка” адбыўся
відэаэкскурс “Будзе вечнай памяць аб героях”. Усе
мерапрыемствы прайшлі ў цёплай, але кранальнай
атмасферы. Удзельнікі ўшанавалі памяць загінуўшых
хвілінай маўчання і прыйшлі да адзінага меркавання:
нельга забывацца на трагічныя старонкі гісторыі, каб
яны ніколі не паўтарыліся. Такія сустрэчы
дапамагаюць усвядоміць каштоўнасць міру і памятаць
пра гераізм продкаў.

23 чэрвеня ў філіяле “Інтэграваная бібліятэка
аграгарадка Дэмбрава” для
дзяцей з прышкольнага лагера
“Вясёлка” прайшоў хранограф
памяці “Хочаш міру?.. Памятай
пра вайну!”. Разам з
бібліятэкарам дзеці ўспомнілі
трагічныя старонкі гісторыі:
лагеры смерці Трасцянец,
Азарычы, Чырвоны Бераг,
Калдычэва і спаленыя вёскі —
Хатынь, Олу, Вароні і Дальву.
Замацаваць веды дапамагла віктарына, дзе хлопцы і

дзяўчынкі паказалі выдатныя вынікі і павагу да
гісторыі сваёй краіны.

24 чэрвеня на базе Шчучынскай раённай
бібліятэкі імя Цёткі адбылася сустрэча пакаленняў.
Галоўнымі гасцямі сталі: Ганна Станіславаўна
Хвядзюк – старшыня раённага Савету дэпутатаў і
кіраўнік раённага аддзялення партыі “Белая Русь”;
Святлана Уладзіміраўна Малюгіна – старшыня
раённага Савету ветэранаў; Дзмітрый Сяргеевіч
Чывіль – першы сакратар раённай арганізацыі БРСМ.
У цёплай, давернай атмасферы ўдзельнікі гаварылі аб
подзвігу народа, цане міру і адказнасці за будучыню.
Моладзь і ветэраны сышліся ў меркаванні: памяць
жывая, пакуль мы яе перадаем. Памятаем мінулае -
будуем будучыню!

Да Дня Дзяржаўнага флага, Дзяржаўнага герба
і Дзяржаўнага гімна Рэспублікі Беларусь

7 мая філіял “Жалудокская гарпасялковая
бібліятэка” запрасіў дзяцей на квэст-гульню “Знатакі
сімволікі беларускай дзяржавы”. Дзеці спаборнічалі ў
ведах дзяржаўнай сімволікі Рэспублікі Беларусь.
Каманда прайшла 5 этапаў і выканала шэраг заданняў:
збіралі пазл “Герб Рэспублікі Беларусь”, суадносілі
элементы выявы Дзяржаўнага Герба і Дзяржаўнага
флага з тым, што яны сімвалізуюць, адказвалі на
пытанні экспрэс – віктарыны, папаўнялі прабелы ў
тэксце гімна.

10 мая у філіяле “Астрынская гарпасялковая
бібліятэка” прайшла гадзіна юных патрыётаў “Нашы
сімвалы – сімвалы свабоды”. З дапамогай прэзентацыі
дзеці ўбачылі, як мяняліся герб і сцяг Беларусі, а
таксама словы гімна. Бібліятэкар расказала аб
неабходнасці берагчы і абараняць сімвалы краіны.
Прагучалі вершы, апавяданні пра подзвігі, дзе салдаты
любой цаной захоўвалі сцяг, а таксама песні пра
Беларусь.

10 мая філіял “Ракавіцкая сельская бібліятэка”
запрасіў сваіх чытачоў на гістарычны калейдаскоп
“Сімвалы, народжаныя гісторыяй”. Бібліятэкар
пазнаёміла ўдзельнікаў з дзяржаўнымі сімваламі
Беларусі. Разглядаючы герб, дзеці расказалі, што
бачаць: каласы, чырвоную зорку, чырвоныя і
блакітныя кветкі канюшыны і лёну, а таксама надпіс
“Рэспубліка Беларусь”. Удзельнікі мерапрыемства
даведаліся, што кожны элемент герба і сцяга змяшчае

важныя звесткі пра
Беларусь: яны
адлюстроўваюць гісторыю
паходжання дзяржавы, яе
структуру, мэты,
прынцыпы, нацыянальныя
традыцыі і асаблівасці.
Ганарымся сваёй краінай і

яе сімваламі!

Дзень Чарнобыльскай трагедыі

22 красавіка ў філіяле “Астрынская
гарпасялковая бібліятэка” прайшла вечарына-рэквіем
“Бяды запаленыя словы”. Бібліятэкары аднавілі
храналогію таго страшнага дня па
хвілінах. Асаблівую ўвагу надалі
таму, як пацярпела Беларусь.
Гучалі вершы і песні пра
Чарнобыль, прэзентацыя “Болючая
памяць Беларусі” распавяла пра
аднаўленне прыроды і горад
Прыпяць. Пасля аповеду пра
герояў-пажарных дзеці запалілі свечкі і ўшанавалі іх
памяць хвілінай маўчання. Потым бібліятэкары
прадставілі фотагалерэю помнікаў ліквідатарам.

25 красавіка ў філіяле “Васілішкаўская сельская
бібліятэка” адбылася дыскусія “Чарнобыль: падзеі і
ўрокі”. Бібліятэкар расказала ўдзельнікам
мерапрыемства аб трагічных падзеях, якія адбыліся 40
гадоў таму на Чарнобыльскай атамнай
электрастанцыі, аб мужнасці людзей, якія самааддана
працавалі над ліквідацыяй аварыі, яе маштабных
наступствах для здароўя чалавека і экалогіі.

25 красавіка ў філіяле “Жалудокская
гарпасялковая бібліятэка”
прайшоў дзень памяці
“Неба над Прыпяццю”.
Бібліятэкар расказала пра
прычыны выбуху,
наступствы для Беларусі і
гераізм ліквідатараў.

Мерапрыемства суправаджалася прэзентацыяй
“Чарнобыль - памяць на стагоддзі”: гісторыя станцыі,
маштабы аварыі, радыяцыйныя захворванні. У канцы
рабяты зрабілі выснову: людзі абавязаныя памятаць
пра Чарнобыль, ведаць небяспеку радыяцыі і рабіць
усё, каб такая катастрофа не паўтарылася.

25 красавіка ў філіяле “Інтэграваная бібліятэка
аг. Дэмбрава” прайшоў экалагічны рэпартаж
“Чарнобыль: боль і памяць. Праз 40 гадоў”.
Бібліятэкар нагадала хроніку падзей. Удзельнікі
асэнсавалі экалагічныя ўрокі катастрофы і ўшанавалі
памяць ліквідатараў хвілінай маўчання. Выснова:
Чарнобыль праз 40 гадоў - гэта горад, дзе перапляліся
радыяцыя, якая адраджаецца прырода і чалавечы боль.
Вывучаючы яго, мы памятаем пра мінулае, каб
берагчы агульную будучыню.

26 красавіка філіял “Бакштаўская сельская
бібліятэка” запрасіў чытачоў на гадзіну памяці
“Чарнобыль: погляд праз час”. Бібліятэкар расказала
пра трагедыю: выбух на 4-м блоку ЧАЭС адбыўся ў
ноч на 26 красавіка 1986 года ў 1.23. Радыяцыя
закранула жыццё 8 мільёнаў чалавек і каля 3,5 тысяч
населеных пунктаў. Удзельнікі даведаліся пра
землякоў-ліквідатараў і іх лёс.

26 красавіка ў філіяле “Ракавіцкая сельская
бібліятэка” прайшла гадзіна экалогіі “Чарнобыль –
наш боль”. Бібліятэкар расказала аб прычынах і ходзе
катастрофы на ЧАЭС, якая адбылася 40 гадоў таму.
Асаблівая ўвага - мужнасці ліквідатараў, уплыву

радыяцыі на здароўе людзей і прыроду. У памяць аб
трагедыі прагучалі праніклівыя вершы.

25 красавіка ў філіяле “Навадворская сельская
бібліятэка” прайшла гадзіна памяці “З хронікі бяды”.
Бібліятэкар расказала пра храналогію падзей тых
страшных дзён, а таксама пра гераічную барацьбу
ліквідатараў аварыі. Напрыканцы мерапрыемства
ўдзельнікі пазнаёміліся з літаратурай, прадстаўленай
на тэматычнай выставе “Чарнобыль у памяці і кнігах”.

27 красавіка ў філіяле “Шчучынская дзіцячая
бібліятэка” прайшла гутарка-дыялог “Чарнобыль -
катастрофа стагоддзя”. Праз 40 гадоў наступствы той
красавіцкай ночы 1986 усё яшчэ з намі. З дапамогай
прэзентацыі і наглядных матэрыялаў удзельнікі
пагрузіліся ў храналогію падзей. Галоўны вынік
сустрэчы: Чарнобыль – гэта ўрок усяму чалавецтву.

Здаровы лад жыцця (Сусветны дзень здароўя)

Здароўе - гэта самае цэннае, што ёсць у чалавека.
7 красавіка ў

філіяле “Шчучынская
дзіцячая бібліятэка”
прайшоў калейдаскоп
рэкамендацый “Саветы
доктара Небалейкі”.
Юныя чытачы
даведаліся, як правільна
пабудаваць распарадак

дня, якія прадукты карысныя для здароўя, а якія



13

звычкі шкодзяць арганізму. Доктар Неболейка
падзяліўся важнымі сакрэтамі здаровага ладу жыцця, а
хлопцы з задавальненнем ім прытрымліваліся.
Пацвярджаючы мудрасць “Рух - гэта жыццё”,
удзельнікі весела і актыўна пагулялі ў рухомую
гульню “Знайдзі карысныя прадукты”. А затым у
інтэрактыўнай віктарыне “Знаўцы здароўя” дзеці
праявілі эрудыцыю, атрымалі зарад станоўчых эмоцый
і, вядома ж, мноства карысных ведаў!

7 красавіка філіял “Інтэграваная бібліятэка аг.
Дэмбрава” правёў для юных чытачоў пазнавальнае
падарожжа “У шлях - дарогу збірайся, за здароўем
адпраўляйся!”. Дзеці наведалі станцыі: “Сіла і
бадзёрасць” (зарадка), “Вітамінны рай” (загадкі пра
садавіну і гародніну), “Царства чысціні”, “Паляна
гульні” (рухомая гульня) “Святлафор здароўя” і
“Востраў добрага настрою” (эстафета “Усмешка”). На
кожным прыпынку яны ўжывалі картку-сакрэт -
правіла здароўя ў вершах і складалі іх у сімвалічны
“чамаданчык здароўя”.

8 красавіка філіял “Жалудокская гарпасялковая
бібліятэка” запрасіў юнакоў на панараму карыснай
інфармацыі “100 парадаў на здароўе”. У пачатку
мерапрыемства рабяты дружна адказалі на пытанне:
“Што такое здароўе?”. Атрымалі простыя
рэкамендацыі аб тым, як умацаваць сваё здароўе, што
трэба ведаць і ўмець, каб пазбегнуць хвароб.
Пагаварылі аб тым, як важна весці актыўны і здаровы
лад жыцця, займацца фізкультурай і спортам,
выконваць правілы асабістай гігіены. Таксама дзеці

даведаліся аб карысці вядомых вітамінаў А, В, С, D і ў
якіх прадуктах яны змяшчаюцца.

8 красавіка ў філіяле
“Бакштаўская сельская
бібліятэка” адбыўся дзень
інфармацыі “Падарожжа ў краіну
здароўя”. Удзельнікі
мерапрыемства з цікавасцю
прынялі ўдзел у віктарыне пра
прадукты харчавання, падзяліліся
сваімі сакрэтамі добрага

самаадчування і выдатнага настрою. Абмяркоўваліся
карысныя звычкі, парады па харчаванні і простыя
спосабы падтрымліваць бадзёрасць і энергію кожны
дзень.

27 чэрвеня філіял “Бакштаўская сельская
бібліятэка” правёў прафілактычную гутарку з
навучэнцамі пад назвай “Асцярожна, наркотыкі”.
Размова пачалася з простага, але самага важнага
пытання бібліятэкара: “Вы любіце сваё жыццё?”. А
следам прагучаў іншы, не менш глыбокі: “А што такое
шчаслівае жыццё?”. Хлопцы і дзяўчынкі актыўна
выказвалі свае меркаванні і сышліся ў адзіным
меркаванні: шкодныя звычкі - курэнне, алкаголь,
наркотыкі - не для іх. Завяршылася мерапрыемства
праглядам дакументальнага фільма “Наркотыкі і
дзеці”.

Міжнародны дзень абароны дзяцей

31 мая філіял “Васілішкаўская сельская
бібліятэка” разам з філіялам “Васілішкаўскі цэнтр
культуры” запрасілі дзяцей на яркае свята “Колеры
шчаслівага дзяцінства”. Мерапрыемства прайшло на
адкрытай пляцоўцы. Юных гасцей сустракалі
казачныя персанажы, захапляльныя конкурсы і
вясёлыя гульні! А каб лета прайшло не толькі весела,
але і з карысцю, бібліятэкар пазнаёміла дзяцей з
сацыяльна значнай літаратурай на кніжнай выставе
“Для вас, дзеткі, новыя кніжкі!”.

Да Дня абароны дзяцей супрацоўнікі бібліятэк
Шчучыншчыны падрыхтавалі для юных чытачоў
яскравыя і вяселыя мерапрыемствы. Кожная
бібліятэка сустракала дзяцей па-свойму, але
аб'ядноўвала ўсіх адно - мора радасці, кніг і летняга
настрою! Філіял “Жалудокская гарпасялковая
бібліятэка” запрасіла маленькіх чытачоў на свята
дзяцінства “Дзень абароны дзяцей – час кніг і задум!”.
Філіял “Ракавіцкая сельская бібліятэка” правяла
займальную квэст-гульню “Няхай дзяцінства звонкае
смяецца”. Філіял “Бакштаўская сельская бібліятэк”
запрасіў сваіх чытачоў на гульнявую праграму “Лета!
Сонца! Вакацыі!”. Філіял “Навадворская сельская
бібліятэка” пацешыў хлопцаў і дзяўчат літаратурна-
гульнявой праграмай “Вясёлка планеты Дзяцінства”.
Наперадзе лета, а значыць - час чытаць, гуляць і
адкрываць новае!

1 чэрвеня філіял “Шчучынская
дзіцячая бібліятэка” арганізаваў
літаратурны востраў “З кнігай свет
дабрэйшы і ярчэйшы”. Для
ўдзельнікаў была падрыхтавана
кніжная выстаўка “Самыя летнія
кнігі” з падборкай займальнай і
пазнавальнай літаратуры. Для самых
маленькіх працавала “Алея казак”,

дзе дзеці змаглі адгадваць свае любімыя казкі.
Таксама юных гасцей чакалі разнастайныя гульні і
актыўнасці.

2 чэрвеня ў філіяле “Інтэграваная бібліятэка
аграгарадка Дэмбрава” прайшло літаратурнае свята

“Дзяцінства з
кнігай”. Падчас

мерапрыемства
хлопцы і дзяўчынкі бралі
ўдзел у забаўляльных
гульнях і конкурсах, з
вялікім задавальненнем

разгадвалі
загадкі, пазнаёміліся з дзіцячымі кнігамі для чытання
летам.

Міжнародны дзень сям’і

Да Дня сям’і бібліятэкі раёна праводзілі
разнастайныя мерапрыемствы, прысвечаныя важнасці
сямейных каштоўнасцей і традыцый.

10 мая ў філіяле “Жалудокская гарпасялковая
бібліятэка” прайшло пасяджэнне аматарскага
аб'яднання “Наш край” на тэму “Сямейныя традыцыі і
рэліквіі”. Удзельнікі мерапрыемства чыталі прытчы,
складалі пераблытаныя прыказкі і прымаўкі аб сям'і, а
таксама падзяліліся сваімі сямейнымі традыцыямі.
Асаблівую цікавасць выклікаў аповяд пра рэчы і
прадметы, якія становяцца рэліквіямі і перадаюцца з
пакалення ў пакаленне. Удзельнікі прыгадалі
сямейныя дынастыі. Завяршылася сустрэча сямейнай
віктарынай “Мае сваякі”.

15 мая ў Шчучынскай раённай бібліятэцы імя
Цёткі сабраліся тыя, для каго сям'я – галоўная
каштоўнасць. Тэма сустрэчы: “Сям'я - чароўны сімвал
жыцця”. Удзельнікі мерапрыемства вялі гутарку пра
жанчын, якія злучылі творчасць і сямейны абавязак.
Канстанцыя Буйла - песня бацькоўскага дома і
маскоўскага выгнання. Цётка (Алаіза Пашкевіч) —
каханне і самаахвяраванне. Зінаіда Бандарына -
трагедыя і мацярынскае сэрца. Госці абмеркавалі, што
такое безумоўнае каханне, і пафантазіравалі: каго з
літаратурных сваякоў яны запрасілі б у сваю сям'ю?
Вынікам сустрэчы стала сумеснае стварэнне галерэі
любімых кніг, прымеркаванай да Дня сям'і.

15 мая ў філіяле “Васілішкаўская сельская
бібліятэка” прайшоў дзень сямейнага адпачынку “Мы
сям'я, а гэта значыць - справімся з любой задачай”.
Дзеці малявалі і расказалі пра свае сем'і, пра сумесныя
захапленні, традыцыі і дзяліліся сакрэтамі сямейнага
шчасця. У завяршэнні мерапрыемства бібліятэкар

пазнаёміла хлопчыкаў і дзяўчынак з навінкамі
дзіцячай літаратуры, якія паступілі ў бібліятэку.

15 мая ў філіяле “Астрынская гарпасялковая
бібліятэка” сабраліся актыўныя чытачы, каб разам
адзначыць Дзень сям’і “Не страціць святое нешта…”.
Бібліятэкары падрыхтавалі насычаную праграму:
вершы, віншаванні, гісторыя свята, гульні, конкурсы,
музыка і танцы. Госці ўзгадвалі гісторыю сваіх
прозвішчаў,
правяралі, як добра
ведаюць сваіх
дзяцей, выконвалі
заданні
бібліятэкараў. Для
ўдзельнікаў
выступілі навучэнцы
ВПІ “Непаседы” і
“Танцавальны мікс” цэнтра вольнага часу
“Спадчына”. У фінале ўсе разам стварылі “Рамонкавы
луг”, назваўшы галоўныя сямейныя каштоўнасці.

16 мая ў філіяле “Ракавіцкая сельская бібліятэка”
прайшоў дзень сямейнага чытання “Чытаем усёй
сям’ёй”. Для ўдзельнікаў арганізавалі конкурс
сямейнага чытання, займальную віктарыну і загадкі,
якія разгадвалі ўсе разам - і дзеці, і дарослыя. Затым
кожны госць расказаў пра сваю сям’ю, яе традыцыі і
каштоўнасці. Дзеці даведаліся, як важна берагчы
добрыя звычаі, якія аб'ядноўваюць родных і блізкіх.
Гучалі вершы аб сям'і, успаміналі прыказкі і прымаўкі
аб яе значнасці.

17 мая ў філіяле “Бакштаўская сельская
бібліятэка” прайшла тэматычная гадзіна “Аб сям'і і
сямейных каштоўнасцях”. Мерапрыемства сабрала
дарослых людзей, чый жыццёвы шлях быў напоўнены
цікавымі падзеямі і яркімі момантамі. Кожны
ўдзельнік змог узяць удзел у адкрытым дыялогу:
расказаць гісторыю стварэння сваёй сям'і, падзяліцца
сакрэтамі сямейнага даўгалецця. Атмасфера цёплай
сустрэчы дапоўнілася конкурсамі, дзе госці не толькі
спаборнічалі, але і станавіліся пераможцамі.

18 мая адбылося пасяджэнне аматарскага
аб'яднання “Свет цудаў” на тэму “Сям'я — востраў
шчасця”. Дзеці пагаварылі аб сямейных
каштоўнасцях, даведаліся гісторыю ўзнікнення гэтага
выдатнага свята. Атмасфера сустрэчы была напоўнена
радасцю і весялосцю: для юных удзельнікаў
арганізавалі займальныя конкурсы і забіяцкія
віктарыны. Галоўным вынікам стала важнае адкрыццё
- як неабходна берагчы добрыя звычаі, якія
аб'ядноўваюць родных і блізкіх людзей.

Літаратурныя юбілеі

да 115-гадовага юбілею з дня нараджэння Васіля
Віткі

21 мая ў філіяле
“Жалудокская гарпасялковая
бібліятэка” адбылося
літаратурнае падарожжа “Казкі

дзеда Васіля”. Бібліятэкар расказала дзецям пра
жыццё і творчасць выдатнага дзіцячага паэта-
казачніка, пазнаёміла з яго кнігамі: “Шчыгол-
флейтыст”, “Чытанка-маляванка”, “Сонечны
чараўнік”, “Вавёрчына гара” і іншымі. Школьнікі
адправіліся ў захапляльнае падарожжа па творах
пісьменніка: адгадвалі загадкі, чыталі скорагаворкі, з
цікавасцю ўдзельнічалі ў гульні-віктарыне “Дзіўны
свет Васіля Віткі”.

да 80-годдзя з дня нараджэння В. М. Коўтун

9 красавіка супрацоўнікі філіяла “Астрынская
гарпасялковая бібліятэка” ў рамках праекта “Урок у
музеі” правялі літаратурнае знаёмства “Цётцы кнігі
прысвяціла…”. Дзеці даведаліся пра біяграфію
Валянціны Міхайлаўны і яе творчы шлях. Асаблівую
ўвагу надалі кнізе “Крыж міласэрнасці” – гісторыі яе
стварэння, сцэнарыю і атрыманню прэміі Аркадзя
Куляшова. Прагучалі вершы са зборніка “Свечка
кахання” і аповяд пра кнігу “Пакліканыя”. Успамінамі
аб юбілярцы падзялілася захавальнік музея А.С.
Балабан.

17 красавіка у Шчучынскай раённай бібліятэкі
імя Цёткі адбылося пасяджэнне літаратурна-музычнай
гасцёўні “Ад усёй душы” на тэму “Лёсу маланкавы
след”. Трываласць памяці пра пісьменніцу
ўгрунтавана яе таленавітымі і шчырымі творамі і
неймаверна цікавымі, смелымі вобразамі. А калі ўсе
разам зазірнулі на старонкі яе вядомых раманаў

“Пакліканыя” і “Крыж міласэрнасці”, адзначылі
галоўную адметнасць яе творчасці: гісторыя нашага
народа не абышлася без слаўных імёнаў жанчын:
Еўфрасінні Полацкай. Аўтарка разам са сваімі
гераінямі здзейсніла выбар, які вызначыў лёс
пакаленняў.

Бібліяноч

24 красавіка ДУК “Шчучынская раённая
бібліятэка імя Цёткі” далучылася да рэспубліканскай
акцыі “Бібліяноч-2026”. У дзіцячай бібліятэцы
мерапрыемства сабрала дзяцей малодшага і сярэдняга
школьнага ўзросту, якія замест прывычнага вечара па
кнігі адправіліся ў займальнае дэтэктыўнае
падарожжа. Для юных чытачоў быў арганізаваны
квэст пад назвай “Таямніца кніжнага парадку”, які
ператварыў бібліятэку ў сапраўдны цэнтр
расследаванняў. Па сюжэце квэста, у бібліятэцы
адбылося невытлумачальнае здарэнне. Хтосьці
зашыфраваў назвы кніг з дапамогай эмоджы,
пераблытаў усіх казачных герояў і ў дадатак скраў
ілюстрацыі. Калабок нечакана “пасяліўся” ў церамку,
а Папялушка прымярала боты-скараходы.

Х абласны фестываль кнігі «Гродзенскі
ЛітФэст»

6 чэрвеня ў рамках XV Рэспубліканскага
фестывалю нацыянальных культур тэматычную

пляцоўку “Сцежкамі роднага краю” падрыхтавала
ГУК “Шчучынская раённая бібліятэка імя Цёткі”.
Пляцоўка стала яркай часткай юбілейнага Х
Абласнога фестывалю кнігі “Гродзенскі ЛітФэст” і
была прысвечана самаму дарагому — малой радзіме,
яе гісторыі, культуры і народным традыцыям. Што
чакала гасцей: краязнаўчыя віктарыны і пазнавальныя
конкурсы; творчая майстэрня для дзяцей і дарослых;
гульнявая зона з настольнымі і рухомымі гульнямі;
фотаэкскурсія па ландшафце радзімы Цёткі. Кожны
жадаючы мог праверыць свае веды пра родны край,
адкрыць для сябе нешта новае і з карысцю правесці
час на ўтульнай пляцоўцы ад ДУК “Шчучынская
раённая бібліятэка імя Цёткі”. Фестываль кнігі і
фестываль нацыянальных культур аб'ядналіся ў
адзіным парыве – а бібліятэкары Шчучыншчыны
ўнеслі свой уклад у захаванне, вывучэнне і
папулярызацыю роднага краю!

Фарміраванне інфармацыйнай культуры

Урокі інфармацыйнай культуры ў бібліятэчных
установах - работа, якая ставіць сваёй мэтай
выхаванне інфармацыйнай культуры сярод
навучэнцаў, фарміраванне навыкаў працы з
інфармацыяй і дапамогу ва ўжыванні гэтых уменняў
на практыцы.

14 мая бібліятэкар філіяла “Ракавіцкая сельская
бібліятэка” ў чарговы раз наведала працоўны
калектыў ААТ “Орля”, дзе прайшоў выязны дзень

інфармацыі. Работнікам прадпрыемства прапанавалі
навінкі літаратуры і ўжо знаёмыя творы. Супрацоўнікі
праявілі жывую цікавасць да прапанаваных выданняў,
з асаблівай увагай знаёміліся з літаратурай аб
гераічным подзвігу народа ў гады Вялікай Айчыннай
вайны.

22 мая чарговы раз адбыўся выязны дзень
інфармацыі, арганізаваны спецыялістамі Шчучынскай
раённай бібліятэкі імя Цёткі для супрацоўнікаў
мясцовай філіі ААТ “Малочны свет”. Мерапрыемства
дазволіла работнікам прадпрыемства ў зручным
фармаце пазнаёміцца​з навінкамі перыёдыкі і кніжнымі
бэстсэлерамі. Таксама ўсе жадаючыя змаглі абмяняць
ужо прачытаныя кнігі і часопісы на свежыя выданні з
бібліятэчнага фонду.

25 чэрвеня філіял “Жалудокская гарпасялковая
бібліятэка” арганізаваў выязны дзень інфармацыі “Пад
часопіснай вокладкай, на газетнай старонцы” для
спецыялістаў філіяла “Жалудокскі агракомплекс”.
Бібліятэкары пазнаёмілі працоўны калектыў з
навінкамі перыёдыкі, якія выпісвае бібліятэка, і
правялі агляд сацыяльна значных выданняў. Госці
мерапрыемства даведаліся шмат карыснага і цікавага -
ад актуальных навін да пазнавальных артыкулаў для
душы і працы.

Арганізацыя летняга часу дзяцей і моладзі

Пад час летніх канікул бібліятэкі імкнуцца
арганізаваць вольны час дзяцей. Для гэтага

праводзіцца мноства мерапрыемстваў. Калі лета на
двары, проста нельга заставацца дома.

23 мая ў філіяле “Навадворская сельская
бібліятэка” прайшла інфармацыйная гадзіна

“Бяспечнае лета”.
Бібліятэкар расказала
пра тое, як трэба
правільна сябе паводзіць
дома і на вуліцы, на
вадаёме, на прыродзе і
на дарозе. Разам з
хлопцамі і дзяўчынкамі
разгледзелі розныя

сітуацыі, небяспечныя для жыцця ці здароўя, і
абмеркавалі правільныя дзеянні ў кожнай з іх.
Удзельнікі мерапрыемства актыўна адказвалі на
пытанні віктарыны «Можна - нельга».

Ужо на працягу многіх гадоў, з надыходам летніх
канікулаў, каля філіяла “Шчучынская дзіцячая
бібліятэка” кожны чацвер працуе адкрытая чытальная
зала. 4 чэрвеня, пачала сваю працу бібліялужайка
“Летнія прыгоды разам з кнігай”. Дзеці з цікавасцю
чыталі новую пазнавальную літаратуру і цікавыя
часопісы. Аматары актыўнага адпачынку малявалі
крэйдамі, гулялі ў настольныя гульні і атрымлівалі
асалоду.

8 чэрвеня ў філіяле "Шчучынская дзіцячая
бібліятэка" для дзяцей школьнага лагера “Тэрыторыя
дзяцінства” прайшоў урок-перасцярога “Улетку
адпачывай, пра бяспеку не забывай”. Каб летнія

вакацыі запомніліся толькі радаснымі момантамі,
супрацоўнік Шчучынскага РАНС Асовік А.У.
нагадала дзецям, як правільна паводзіць сябе ў розных
экстрэмальных сітуацыях. Дзеці паглядзелі
навучальныя відэаролікі, даведаліся шмат карыснага і
атрымалі адказы на ўсе пытанні.

9 чэрвеня ў філіяле “Інтэграваная бібліятэка
аграгарадка Дэмбрава” для хлопчыкаў і дзяўчынак з
прышкольнага лагера “Вясёлка” прайшоў літаратурны
калейдаскоп “Кнігі-юбіляры 2026 года”. Бібліятэкар
займальна расказала пра любімыя творы і іх эпохі,
падарыўшы дзецям магчымасць пагрузіцца ў знаёмы з
дзяцінства свет прыгод і цудаў. А затым юныя чытачы
з радасцю ўдзельнічалі ў вясёлых гульнях і конкурсах,
праявіўшы свае таленты і эрудыцыю.

10 чэрвеня ў філіяле “Каменская інтэграваная
бібліятэка” прайшло незвычайнае мерапрыемства. Для
юных чытачоў з прышкольнага лагера арганізавалі
гульню-падарожжа пад назвай “Бібліятэка без
цішыні”. Вядучая, якую дзеці адразу празвалі

“галоўнай па казках”,
падзялілася сакрэтам:
аказваецца, калі бібліятэка
зачыняецца, кнігі
пачынаюць размаўляць.
Калабок" скардзіцца
"Рэпцы" на свой лёс, а
“Тры мядзведзя” да гэтага

часу варожаць, хто ж адважыўся спаць у іх ложках.
Юныя чытачы не проста слухалі - яны актыўна

ўдзельнічалі. Угадвалі герояў па апісанні, выпраўлялі
казачніка, які вечна ўсё блытае, і збіралі цэлыя казкі
ўсяго з трох слоў. У гэты дзень у бібліятэцы было
шумна, весела і па-сапраўднаму казачна. Дзеці
смяяліся, спрачаліся, ператвараліся ў герояў і гучна
выкрыквалі адказы.

11 чэрвеня ў філіяле “Інтэграваная бібліятэка
аграгарадка Дэмбрава” для дзяцей з прышкольнага
лагера “Вясёлка” прайшло займальнае мерапрыемства
— караван уражанняў “Кантыненты для новага
пакалення”. Прысутныя адправіліся ў віртуальнае
падарожжа па розных кантынентах, дзе даведаліся
шмат цікавых фактаў аб культуры, жывёл і прыродзе.
Дзеці прынялі актыўны ўдзел у конкурсах.
Напрыканцы мерапрыемства бібліятэкар пазнаёміла
хлопчыкаў і дзяўчынак з кнігамі, з якіх яны могуць
больш падрабязна даведацца аб тым ці іншым
кантыненце або краіне.

12 чэрвеня філіял “Жалудокская гарпасялковая
бібліятэка” запрасіў рабят з прышкольнага лагера на
калейдаскоп загадак “Загадка - для розуму зарадка”.
Бібліятэкар расказала, што першыя загадкі ў
старажытнасці насілі міфічнае і сімвалічнае значэнне.
Рабяты даведаліся, што бываюць загадкі-падманкі,
загадкі-перавёртышы, загадкі-самаробкі і іншыя.
Далей з дзецьмі правялі віктарыны і конкурсы.

15 чэрвеня ў філіяле “Шчучынская дзіцячая
бібліятэка” прайшло пасяджэнне аматарскага
аб'яднання “Свет цудаў” на тэму: “Натхняемся
традыцыямі беларусаў”. Хлопцы і дзяўчынкі



27

пагрузіліся ў свет народных
рамёстваў: гаварылі пра
саломапляценне, вышыўку,
дрэваапрацоўку, ткацтва і
ганчарнае мастацтва. Юныя
чытачы не толькі даведаліся
новае пра культуру
продкаў, але і прасякнуліся
павагай да багатай спадчыны беларускага народа.

15 чэрвеня філіял “Шчучынская дзіцячая
бібліятэка” запрасіў хлопцаў і дзяўчат са школьнага
лагера “Тэрыторыя дзяцінства” ў краязнаўчую паездку
па нашым раёне. Юныя вандроўцы наведалі: музей А.
Пашкевіч у аг. Астрына - у гонар юбілею нашай
вядомай зямлячкі дзеці пазнаёміліся з яе творчасцю;
мемарыяльны комплекс “Зінякі”. Паездка атрымалася
займальнай і пазнавальнай.

16 чэрвеня ў філіяле “Інтэграваная бібліятэка
аграгарадка Дэмбрава” для дзяцей з прышкольнага
лагера “Вясёлка” прайшоў літаратурны агляд
“Падлетак вачыма сучасных аўтараў”. Бібліятэкар
пазнаёміла дзяцей з кнігамі пра сяброўства, пошук
сябе і падлеткавага жыцця. У агляд увайшлі серыі:
“Вялікая перамена”, “Рэальныя дэтэктывы”,
“Таямнічыя прыгоды”, “Неверагодныя гісторыі” і
“Класныя вакацыі”. Завяршылася сустрэча
інтэрактыўнай гульнёй “Я і іншыя людзі. Ветлівасць”
- хлопцы праявілі сябе актыўна і з цікавасцю!

17 чэрвеня ў філіяле “Шчучынская дзіцячая
бібліятэка” прайшла лабараторыя фантазёраў "Ёсць

кантакт!" для хлопцаў і дзяўчат з прышкольнага
лагера “Тэрыторыя дзяцінства!”. Юныя творцы
ператварылі падручныя матэрыялы ў карысныя
шэдэўры! Аказваецца, каб зрабіць класную рэч, не
патрэбны дарагія дэталі - дастаткова фантазіі і
выдатнага настрою!

18 чэрвеня бібліятэкар філіяла “Інтэграваная
бібліятэка аграгарадка
Дэмбрава” правяла для дзяцей
з лагера “Вясёлка”
віртуальнае падарожжа
“Запаведны свет прыроды”. З
дапамогай мультымедыйнай
карты дзеці ўбачылі шэсць
галоўных “зялёных
жамчужын” Беларусі: 2
біясферныя запаведнікі і 4
нацыянальныя паркі. У ходзе
абмеркавання юныя чытачы
самі склалі кодэкс паводзін у запаведных зонах. У
завяршэнне ўдзельнікі атрымалі запрашэнне
пазнаёміцца з энцыклапедыямі і мастацкімі кнігамі аб
прыродзе з фонду бібліятэкі.

27 чэрвеня філіял “Навадворская сельская
бібліятэка” сабраў сваіх юных чытачоў на
захапляльны мультсалон “Як кніжка фільмам стала і
на экран патрапіла”. Мерапрыемства было прысвечана
кнігам і мультфільмам аб самым галоўным - аб
сяброўстве. Хлопцы і дзяўчынкі пазнаёміліся з
выдатнымі апавяданнямі і казкамі, якія вучаць

вернасці, узаемавыручцы і дабрыні. Юныя артысты з
задавальненнем пераўвасобіліся ў герояў казкі “Ліса і
журавель” і паказалі сапраўдную тэатральную
мініяцюру. А затым усё дружна праверылі свае веды ў
вясёлай казачнай віктарыне. Яркім фіналам сустрэчы
стаў прагляд любімага мультфільма “Брэменскія
музыкі”, створанага паводле казкі Братоў Грым.

Павышэнне прафесійнага майстэрства

29 мая ў Шчучынскай раённай бібліятэцы імя
Цёткі прайшоў семінар
“Інфармацыйныя
рэсурсы і іх
папулярызацыя: новыя
падыходы”. Прысутныя
абмеркавалі шэраг
важных пытанняў.
Сучасныя спосабы
прасоўвання літаратуры і
чытання ў інтэрнэце - ад
класічных пастоў да
нестандартных фарматаў.
Важна не проста
выкласці пост, а
выбудаваць даверны
дыялог з аўдыторыяй. Гугл супраць каталога.
Бібліяквест па даведачным апараце паказаў, што
пошук інфармацыі ў бібліятэцы - гэта цэлая прыгода.
На прыкладзе Instagram філіяла “Шчучынская

дзіцячая бібліятэка” разабралі, як рабіць экспрэс-
агляды ў сацсетках.

Бібліятэкар аддзела
бібліятэчнага маркетынгу А.С. Бочка


